
Annotatsiya: Xalq og‘zaki ijodi – bu xalqning asrlar davomida to‘plagan tajribasi, 

dunyoqarashi, orzu-umidlari, hayotiy qarashlarini ifoda etuvchi bebaho boylikdir. Ushbu 

ijod namunalarining eng ommabop va teran ma’noli shakllaridan biri bu – maqollardir. 

Maqollar xalqning fikrlash tarzini, axloqiy-me’yoriy qadriyatlarini, ijtimoiy hayot haqidagi 

qarashlarini ixcham va obrazli ifodalaydi. Ular nafaqat o‘zbek xalqining, balki boshqa 

millatlarning ham donishmandlik namunasi sanaladi. Ayniqsa, o‘zbek va rus maqollarini 

qiyosiy o‘rganish, ikki xalq madaniyati va tafakkuri o‘rtasidagi mushtaraklik va farqlarni 

anglashga xizmat qiladi. 

Kalit so’zlar: maqol, hayotiylik, ritmik, poetik tuzilish, tarjima, qadriyat, urf-odat, 

rasm-rusum 

 

Аннотация: Фольклор — бесценное сокровище, выражающее накопленный 

веками опыт, мировоззрение, мечты и взгляды на жизнь народа. Одной из самых 

популярных и глубоко значимых форм таких творческих примеров являются 

пословицы. Пословицы лаконично и образно выражают образ мышления народа, его 

моральные и нормативные ценности, взгляды на общественную жизнь. Они 

считаются примером мудрости не только для узбекского народа, но и для других 

народов. В частности, сравнительное изучение узбекских и русских пословиц 

позволяет понять сходства и различия между культурами и мышлением двух 

народов. 

Ключевые слова: пословица, жизненность, ритмика, поэтическая структура, 

перевод, ценность, традиция, образ-модель 

 

Abstract: Folk oral creativity is an invaluable wealth that expresses the experience, 

worldview, dreams and hopes of the people accumulated over the centuries, their views on 

life. One of the most popular and deeply meaningful forms of this creative work is proverbs. 

Proverbs concisely and figuratively express the way of thinking of the people, their moral 

and normative values, and their views on social life. They are considered a model of 

wisdom not only of the Uzbek people, but also of other nations. In particular, a comparative 

study of Uzbek and Russian proverbs serves to understand the commonalities and 

differences between the cultures and thinking of the two peoples. 

Hozirgi kunda maqol janrining o‘ziga xos xususiyatlari ham mavjud. Maqollar ko‗p 

asrlar davomida shakllangan, og‗zaki tarzda avloddan-avlodga o‗tib kelgan, muayyan 

umumlashma fikrni ifodalovchi, qisqa, lekin mazmunan chuqur bo‗lgan iboralardir. Ular 

hayotiy tajriba, kuzatuv, va saboqlarga asoslanadi. Maqol ko‗pincha nasihat ohangida 

bo‗lib, axloqiy normalarni targ‗ib qiladi, ijtimoiy me‘yorlarni mustahkamlaydi. 

Maqollarning asosiy belgilari ham mavjud va ularga quyidagilar kiradi: 

- Qisqalik va ixchamlik 

- Ritmik tuzilish 

- Obrazlilik 

- Hayotiylik va xalqona donolik- Ko‗p hollarda qarama-qarshi tushunchalarni 

taqqoslash orqali fikr bayoni ham bo‘lishi mumkin. O‗zbek xalq maqollarining esa, o‘ziga 

xos xususiyatlar bo‘ladi. O‗zbek maqollari o‗ziga xos poetik tuzilishga, o‗xshatish va 

mubolag‗a vositalariga boy. Ular ko‗pincha xalq hayotiga yaqin tasvirlar, dehqonchilik, 

chorvachilik, oilaviy munosabatlar, axloqiy qadriyatlar asosida shakllanadi. 

               Masalan: 

- ―El bilan yegan halvo, harom emas.‖ 

- ―Yaxshilik qil, dengizga ot – baliq bilmasa, Xudo bilar.‖ 

- ―Oltin – tosh ustida, odam – bosh ustida bilinadi.‖ 

     Bu kabi maqollar xalqimizning hamjihatlik, saxovat, halollik kabi fazilatlarni 

ulug‗lashini ko‗rsatadi. 

      Endi rus maqollariga umumiy nazar tashlasak. Rus xalq maqollari ham qadimiy 

tajribaga asoslangan bo‗lib, ular ham axloqiy-axboriy vazifani bajaradi. Ko‗p hollarda rus 

maqollarida ham qarama-qarshiliklar, ijtimoiy hayotdagi muammolar, shaxsiy fazilatlar 

haqida fikr yuritiladi.  

MASALAN: 

- ―Без труда не вытащишь и рыбку из пруда.‖ 

- ―Что посеешь, то и пожнёшь.‖ 

- ―Семь раз отмерь – один раз отрежь.‖ 

     O‗zbek va rus maqollarining o‗xshash va farqli jihatlari ham mavjud. O‗zbek va rus 

maqollarining mazmuni va shaklida ko‗p o‗xshashliklar mavjud. Bu ikki xalqning umumiy 

insoniy qadriyatlar, mehnatga bo‗lgan munosabat, sabr, adolat, rostgo‗ylik kabi 

tushunchalarda mushtarakligini ko‗rsatadi. 

MASALAN: 

- O‗zbekchada: Mehnat qilgan och qolmas. — Ruschada: Кто трудится, тот не 

голодает. 

 - O‗zbekchada: O‗ylab gapir – o‗zingga foyda. — Ruschada: Слово – не воробей, 

вылетит – не поймаешь. 

- O‗zbekchada: Yomon do‗st – kulfat yetkazar. — Ruschada: Скажи мне, кто твой 

друг, и я скажу, кто ты. 

     Biroq farqli jihati ham bor. O‗zbek maqollarida ko‗proq diniy, qadriyatli, oilaviy 

kontekstlar mavjud. Rus maqollarida esa ko‗proq individuallik, ehtiyotkorlik, sovuqqonlik 



“YANGI O„ZBEKISTONDA YANGI IZLANISHLAR”  
mavzusidagi respublika ilmiy-amaliy online konferensiyasi 

5-Aprel, 2025-yil 

 
 28 

kuzatiladi. Maqollarda xalqning qadriyatlari va hayotiy tajribasiga ham asoslangan bo‘ladi. 

Maqollar xalq hayotining har bir sohasini qamrab oladi. Oila, mehnat, do‗stlik, vatan, 

halollik, sabr-toqat, ilm-fan – bularning barchasi maqollarda o‗z ifodasini topgan. Maqollar 

orqali xalq yosh avlodni tarbiyalaydi, saboq beradi. Ular bir vaqtning o‗zida tarbiyaviy, 

estetik, ijtimoiy va didaktik funksiyani bajaradi. Bugungi globallashuv davrida ham 

maqollar o‗z qadrini yo‗qotmagan. Ularni chuqur o‗rganish, boshqa xalqlarning maqollari 

bilan taqqoslash xalq tafakkurini, madaniyatini yanada teran anglash imkonini beradi. 

Xulosa qilib aytadigan bo‘lsak, maqollar – xalq og‗zaki ijodining o‗ziga xos donolik 

xazinasi bo‗lib, ular nafaqat til boyligini, balki xalqning dunyoqarashi, qadriyatlari va 

axloqiy tushunchalarini aks ettiradi. O‗zbek va rus maqollarini taqqoslab o‗rganish orqali 

biz ikki xalq tafakkuridagi mushtarakliklar va o‗ziga xosliklarni ko‗ramiz. Bu esa 

madaniyatlararo muloqot, o‗zaro tushunish va hurmatga asos yaratadi. 

